
Катаклизмалық айнымалы жұлдыздар (CV) эволюциясы ертеден қос жүйелермен 

байланысты проблемасы астрофизикада кеңінен орын алған. CV жұлдыздардың минимум 

периоды донор-жұлдыздың масса жоғалтуы жалғасқан реакциясына негізделген. Масса 

жоғалтуына қарай донор жұлдыз сығылып, орбиталды периодтың қысқаруына алып келеді. 

Минимум периодтың [1] дәл мәні донордың жылулық уақыт шкаласымен масса тасымалдау 

жылдамдығына байланысты болады. Қазіргі периодта CV тығыздық саны жылдамдыққа кері 

пропорционалды масштабталғандықтан, жүйенің «жарқылы» минималды периодқа 

жинақталады. Сондай бақыланған обьектінің бірі SDSS0804 жұлдызы. Біз қысқапериодты 

айнымалылардағы аккрециялық дисктердің құрылымын[2] допплерлік томография әдісі 

арқылы зерттедік. Допплерлік томография әдісінде бастапқы материал ретінде бір немесе 

бірнеше толық орбиталды период аралығында, жоғары спектралдық ажыратылыммен 

алынған эмиссиялық сызықтардың бірөлшемді профильдері алынады.  Профильдерді 

қолданылып және жүйенің негізгі параметрлерін[3] білу арқылы допплерлік томограмманы 

орнатуға болады.  

 
1-сурет. Қысқапериодты айнымалы SDSS0804 үшін алынған допплерлік томограмма 

 

Біз допплерлік томографиясын [4] Hα қалыптасу аймағы үшін қарастырдық. 

Допплерлік томограмманы тұрғызуда қолданылған жүйелік параметрлер: массалық қатынасы 

q = M2 / M1 < 0,05. Еңкею бұрышы еркін алынған. Допплерлік томограмма жүйедегі 

аккрецияның әр түрлі жағдайын сипаттайды. Еңкею бұрышы i = 45 °орбиталды периодының 

шекті мәніне негізделген Porb = 85 ± 3 мин  B-типті құраушысының массасы М1 =0,9 Ме 

(масса қатынасы q = 0,05) орындарын және  жұлдыз компонентінің Рош бөлігін анықтап 

алуға мүмкіндік береді.  Еңкею бұрышының өзгерісі томография нәтижесіне емес, тек Рош 

бөлігінің өлшемімен екінші компонент массасына әсер етеді [5].  Дақ масса тасымалдау 

ағыны аккрециялық дискке түскен жорамалданған аймақта орналасқан. Егер жүйе 

параметрлері нақты алынса, ақ ергежейлінің массасын ұлғайтқан жағдайда дақ ағын 

бағытынан ығысады. 

